
Senarai Edaran
YBhg. Datuk/Dato‘/Tuan/Puan,

PELAKSANAAN PENUH PENGGUNAAN TANDATANGAN DIGITAL (DIGITAL
SIGNATURE) BAGI PERMOHONAN PEMAJUAN MELALUI SISTEM
OSC 3.0 PLUS ONLINE

Dengan segala hormatnya saya merujuk kepada perkara tersebut di atas.

28 Sukacita dimaklumkan bahawa, bagi melaksanakan hasrat kerajaan dalam
memperkukuh agenda “Ease of Doing Business”, penggunaan tandatangan digital
bagi permohonan pemajuan melalui Sistem OSC 3.0 Plus Online akan diwajibkan
dan dilaksanakan sepenuhnya mulai tahun 2027. Sehubungan itu, semua pihak yang
terlibat dimohon untuk bersedia serta mengambil tindakan awal dengan
menggunakan tandatangan digital bagi setiap permohonan pemajuan yang
dikemukakan melalui sistem tersebut mulai tahun ini.

3! Untuk makluman pihak YBhg. Datuk/Dato’/Tuan/Puan, walaupun permohonan
pemajuan yang dikemukakan dalam tempoh semasa masih boleh diproses sama ada
melalui kaedah sedia ada atau menggunakan tandatangan digital, pejabat ini
menggalakkan penggunaan tandatangan digital melalui Sistem OSC 3.0 Plus Online
bagi kelancaran proses permohonan pemajuan apabila pelaksanaannya diwajibkan
kelak. Langkah ini bertujuan menyokong pelaksanaan tempoh ujian modul
tandatangan digital, memastikan kesiapsiagaan semua pihak sebelum pelaksanaan
penuh, serta memastikan integriti data dapat diperkasakan bagi menyokong
keberkesanan sistem.

4. Sehubungan dengan itu, pihak kami memohon kerjasama penuh daripada
pihak YBhg. Datuk/Dato’/Tuan/Puan untuk mematuhi pelaksanaan ini serta
mengambil tindakan sewajarnya bagi memastikan objektif pelaksanaan tandatangan
digital dapat dicapai mengikut perancangan yang telah ditetapkan.

5. Sebarang pertanyaan berkaitan perkara ini, pihak YBhg.
Datuk/Dato’/Tuan/Puan boleh berhubung dengan Encik Mohd Taufik bin Tulus di
talian 03 - 8891 4336 (mtaufik@kpkt.gov.my) atau Puan Fairulwati binti Farok di
talian 03 - 8891 5283 (fairulwati@kpkt.gov.my) di Bahagian Perunding Kawalan
Pemajuan, Jabatan Kerajaan Tempatan.

6. Kerjasama dan perhatian daripada pihak YBhg. Datuk/Dato’/Tuan/Puan
berhubung perkara ini amatlah dihargai.

Sekian, terima kasih.

"MALAYSIA MADANI"
"BERKHIDMAT UNTUK NEGARA"

Saya yangmnenjalankan amanah,

B

(DATO’ MOHD FADZLI BIN KENALLI)




